
lang lagi pada menanja kenapa njonja sendiri melengkan tiada takoet sama itoe rampok.

Louw Si lantas mendjawab berkata djangan kata orang memang boekan poenja moesoe belon taoe bermoesoean padanja dimana dia nanti ada itoe tega hati, binatang djoega ada jang Djin-Gi (baë moelia hati) djangan bilang manoesia kami djoega ada denger kaloe ada satoe perkara jang misti bole mandatengin ketjilakahan tertanga djooga orang Batoe kampoeng tentoe tjepet datang menoeloengin djangan kata ini hari kami poenja ennio separti saja poenja iboe, datang itoe ketjilakahan, dimana ada tega hati boeat tingal pegi dimana maoe di boewang, kendati bijar begimana roepa djoega ketjilakahan tiada nanti Hamba idoep sendiri.

Jang mana ada di sitoe tertanganja semoea pada denger menarik napas, bole bilang die kolong doenia begini lebar tiada ada doewa sepati Louw si saorang prampoewan poenja hati.



FATSAL 82.




Tjerita HE HAUW SIAN, poenja perkara goeboek koeboeran keloewar api, datang segala binatang oetan berkaki ampat dan boeroeng datang pademken itoe api tempo keradjahan TJIN.

Dan HE HAUW SIAN, itoe poenja Bapa soeda maningal doenia, sebab HE HAUW SIAN, dia ada telaloe oehaiw sama orang toewa, maka Bapanja mati abis di koeboer dia ada berdiriken satoe goeboek di samping koeboeran itoe, boeat peranti dia tingalin, tiap-tiap maoe makan dia misti sambijangin Bapanja doeloe, apa maoe itoe hari dari kebonan menjala api besar dengan ada angin besar maoe bakar itoe HAUW SIAN, poenja goeboek.

Maka dengan sigra datang segala binatang oetan, keloewar dari oetan dengan mengamoe aer tiada taoe berapa banjak, dan lagi segala boeroeng djoega pada datang menga-

